
“Sa Mesa Sagrada” 
 
Po intrai o Signori 
in custu tuu cumandu, 
ca seu ‘nu peccadori 
perdonu prima domandu. 
       De umili pan’e binu 
       sa mes’est apparicciada, 
       mi prostru a tui Divinu 
       in sa reggia disigiada. 
Oi sa Mesa Sagrada 
arricit a mei puru, 
ca m’aspetat preparada 
e m’alcanzat de siguru. 
       Agiudamì Soberanu 
       in su solenni momentu, 
       de accostai prus sanu 
       a su Santu Sacramentu. 
De custu celesti pastu 
Deus est sacru fermentu, 
M’allebiat mi rendit castu 
cun s’eternu nutrimentu. 
       S’anima mia oi est pura 
       prena de sa tua buntadi, 
       T’hia bolli bir’in figura 
       po totu s’eternidadi. 
 

Sinnia su 2 de Cabudanni de su 2008    
                                                                                   Ignazio Cappai 


